
Annotatsiya. Davlat xaridlari zamonaviy bozor iqtisodiyotining ajralmas elementi bo‘lib, budjet mablag‘laridan
oqilona foydalanish, tadbirkorlar uchun adolatli raqobat sharoitini yaratish va korrupsiyaning oldini olishda
muhim ahamiyat kasb etadi. Shu bois xarid jarayonida raqobatga zid har qanday kelishuvlar iqtisodiy zarar
keltiruvchi hamda huquqiy javobgarlikka sabab bo‘luvchi jiddiy qonunbuzarlik sifatida baholanadi.

Kirish. Davlat xaridlari zamonaviy bozor iqtisodiyotining asosiy institutlaridan biri
bo‘lib, budjet mablag‘laridan oqilona foydalanish, tadbirkorlik subyektlari uchun teng raqobat
mubhitini yaratish va korrupsion xatarlarni kamaytirishda muhim o‘rin tutadi. Davlat sektori
ulushi yuqori bo‘lgan iqtisodiyotlarda xarid tizimi nafaqat davlat ehtiyojlarini qondirishga,
balki xususiy sektorning barqaror rivojlanishiga ham sezilarli ta’sir ko‘rsatadi. Shu sababli,
davlat xaridlari jarayonining shaffof, adolatli va raqobatga asoslangan bo‘lishi davlat
boshqaruvi samaradorligini oshirishning eng muhim shartlaridan sanaladi.

Biroq amaliyot shuni ko‘rsatmoqdaki, davlat xaridlari jarayonida raqobatga qarshi xatti-
harakatlar, xususan kartel kelishuvlarini tuzish, narxlarni sun’iy ravishda oshirish, bozorni
bo‘lib olish va tenderlarda kelishilgan ishtirok etish kabi holatlar hali ham uchrab turmoqda.
Bunday huquqgbuzarliklar bozorda adolatli raqobat prinsiplarini izdan chiqarib, budjet
mablag‘larining samarasiz sarflanishiga, korrupsiya xavfining oshishiga hamda tadbirkorlik
subyektlarining davlat xaridlari tizimiga bo‘lgan ishonchining pasayishiga olib kelishi mumkin.

Statistik ma’lumotlar ham ushbu jarayonlarda qonun buzilishi holatlari yetarli darajada
uchrashini tasdiqlaydi.

Mazkur xatti-harakatlarning eng xavfli jihati shundaki, ular iqtisodiy jarayonlarning
tabiiy rivojlanishiga to‘sqinlik qiladi, davlat xarajatlarining oshishiga sabab bo‘ladi hamda
bozor mexanizmlarining buzilishiga olib keladi. Shu boisdan ham raqobatga garshi kelishuvlar
nafaqat iqtisodiy zarar yetkazuvchi omil, balki ularning ishtirokchilari uchun muayyan huquqiy
javobgarlikni vujudga keltiruvchi huqugbuzarlik sifatida ham baholanadi. Amaldagi milliy
gonunchilik kartel kelishuvlari va boshqa raqobatga zid harakatlarga nisbatan qat’iy cheklovlar
va jazolarni nazarda tutadi. Biroq davlat xaridlari bozorining dinamikasi va korrupsion
xavflarning mavjudligi ushbu boradagi huquqiy mexanizmlarni doimiy takomillashtirib
borishni talab giladi.

Shu munosabat bilan ushbu ilmiy tadqiqotning maqsadi davlat xaridlari jarayonida sodir
etiladigan raqobatga qarshi xatti-harakatlarning mohiyatini yoritish, ularning iqtisodiy va
huquqiy oqibatlarini tahlil qilish, milliy qonunchilikdagi tartibga solish mexanizmlarini
o‘rganish, xalqaro tajribani solishtirish hamda O‘zbekiston sharoitida ushbu sohani yanada
takomillashtirish bo‘yicha takliflar ishlab chigishdan iborat.

Material va metodlar. Maqola umum gabul gilingan metodlar: qiyosiy-tahliliy, qiyosiy-
mantiqiy ketma-Kketlik asosida yoritilgan bo‘lib, unda ilmiy bilishning tahliliy, umumlashtirish,
qiyosiy-huquqiy, tizimli-tuzilmaviy va formal yuridik o‘rganish usullaridan foydalanilib, tender
savdolarida raqobatga zid xatti-harakatlar sohasida O‘zbekiston qonunchiligini
takomillashtirish muammolari ilmiy tahlil etilgan.

Muhokama va natijalar. Davlat xaridlari bu nafaqat budjet mablaglarini
sarflanishining eng katta sabablaridan biri, balki mamlakat igtisodiyotida adolatli raqobatni
shakllantirishi kerak bo‘lgan eng muhim maydonlaridan biridir. Har yili davlat trillionlab
so‘mni tovarlar, ishlar va xizmatlarni sotib olishga yo‘naltirar ekan, bu jarayonning shaffof va
raqobatga asoslangan bo‘lishi nafaqat iqtisodiy samaradorlik, balki jamiyatning davlat
institutlariga bo‘lgan ishonchi nuqtai nazaridan ham hayotiy zaruriyatdir.

Amaldagi statistik ma’lumotlar ham davlat xaridlarida kuzatilayotgan bo‘shliqlarni va
ziddiyatlarni ko‘rsatadi: 2023-yilda Raqobatni rivojlantirish va iste’molchilar huquqlarini
himoya qilish qo‘mitasi tomonidan “Davlat xaridlari to‘g'risida”gi va “Raqobat to‘grisida”gi
gonunlar talablariga rioya etilishi bo‘yicha jami 1 930 ta lot (umumiy giymati 1 190,03 milliard
so‘m) tanlov va tender savdolari o‘rganildi. Ushbu o‘rganishlar natijasida 246 ta holatda qonun
talablariga rioya qilinmagani aniqlandi.[1] Yuqoridagi sonlar yil davomida katta hajmdagi
moliya oqimi mavjudligini ko‘rsatadi, bunday holatlarda tender jarayonlarining shaffofligi va
raqobatning teng ta’'minlanishi nihoyatda muhim hisoblanadi.

Shunday bo‘lsada, O‘zbekiston Respublikasida davlat xaridlari tizimi so'nggi yillarda
sezilarli darajada ragamlashtirilib, shaffoflik va samaradorlikni oshirishga qaratilgan islohotlar
natijasida jahon andozalariga yaginlashmoqda. Xususan, O‘zbekiston Respublikasi Davlat
xaridlari maxsus axborot portali ma’lumotlariga ko‘ra, 2024- yilda o‘tkazilgan tanlov va tender
savdolari natijasida 505 milliard so‘m budjet mablag'i iqtisod qilingan bo‘lib, tuzilgan
shartnomalar soni 100 885 tani tashkil etgan. [2] Ushbu ko‘rsatkichlar davlat xaridlarining
elektronlashtirishga qo‘yilayotgan qadamlarni va ochiq raqobat mexanizmlari joriy
etilganligini isboti deyishimiz mumkin. Shu bilan birga, iqtisod gilingan ushbu katta mablag'lar
ragobat muhitining to‘g‘ri shakllanishiga bog‘liq ekanligini hisobga olsak, davlat xaridlari

jarayonida raqobatga zid bitimlar hali ham jiddiy xavf tug‘dirayotganini ta’kidlash zarur.
Shunday ekan, davlat xaridlari sohasidagi raqobat muhitini mustahkamlash va raqobatga zid
bitimlarga qarshi kurashish nafaqat iqtisodiy, balki davlat boshqgaruvi sifatini oshirish nuqtai
nazaridan ham dolzarb vazifadir.

Avvalo, davlat xaridlari tushunchasini to‘gri anglash va uni qonuniy jihatdan aniq
belgilab olish mavzuni chuqur tushunish uchun birinchi qadam deb hisoblaymiz. O‘zbekiston
Respublikasining “Davlat xaridlari to‘g'risida”gi Qonunining 4- moddasida davlat xaridlari
quyidagicha ta'riflanadi: “Davlat xaridlari — davlat buyurtmachilarining tovarlarga (ishlarga,
xizmatlarga) bo‘lgan ehtiyojlarini pulli asosda ta’'minlash jarayoni”. [3]

Nazarimizda qonundagi “pulli asosda ta’'minlash jarayoni” degan ta'’rif juda qisqa va
texnik bo‘lib, davlat xaridlarining asl mohiyatini, ya'ni budjet mablag‘larini eng samarali, eng
sifatli va eng adolatli sarflash majburiyatini to‘liq aks ettirmaydi. Aynan shu tor ta'rif tufayli
ko‘pincha “tekin” yoki “grant” ko‘rinishidagi xaridlar nazoratdan chetda qolib, raqobatga zid
bitimlarga yo‘l ochib bermoqda. Agar moddaga ochiq raqobat, shaffoflik va eng iqtisodiy
jihatdan foydali taklif tamoyillari asosida pulli ta’'minlash jarayoni deyilsa, ragobat tushunchasi
ta'rifning o‘zida aks etadi, natijada davlat xaridlari sohasida kartel va bid rigging kabi qonun
buzilishlarning oldini olishda kuchli huquqiy to‘siq bo‘lib xizmat qila oladi.

Xalgaro tajribada misol tarigasida Yevropa Ittifoqi Direktivasida davlat xaridlari
tushunchasiga yuzlansak, “eng iqtisodiy jihatdan foydali taklif’ (MEAT - Most Economically
Advantageous Tender) tamoyili asosida amalga oshiriladi, ya'ni narx emas, balki narx-sifat
nisbati birinchi o‘ringa qo‘yiladi. [4]

O‘zbekistonda esa hali ham “eng past narx” mezoniga qattiq bog‘lanib qolinganimiz
sababli, ishtirokchilar o‘zaro kelishib, narxni sun’iy ravishda pasaytirib yoki ko‘tarib, keyin
qo‘shimcha shartnomalar orqali “tuzatib” olish holatlari keng tarqalgan. Davlat xaridlari
amaliyotida raqobatga zid sxemalar haqidagi olimlar fikri juda dolzarb va amaliy ahamiyatga
ega. Raqobat huquqi darsligi mualliflari ta’kidlaganidek, davlat xaridlari jarayonida keng
targalgan gonunbuzarlik sxemalarini ikki asosiy turga ajratadi: [5]

a) Buyurtmachi (davlat organi) va tender ishtirokchisi (tadbirkor) o‘rtasidagi til
biriktirish, ya’ni korrupsiya ko‘rinishidagi kelishuvlar. Bunday sxemalar ko‘pincha
g‘olibni oldindan belgilash, shartnoma shartlarini sun’iy ravishda moslashtirish yoki
go‘shimcha “haq” talab qilish shaklida namoyon bo‘ladi;

b) Tender ishtirokchilari o‘rtasidagi til biriktirish, ya’ni kartel kelishuvi. Bu sxema
narxlarni sun’iy ravishda belgilash, bozorni tagsimlash yoki takliflarni muvofiglashtirish
orqali amalga oshiriladi. Bizning fikrimizcha, bu ikki tur o‘rtasida farq mavjud bo‘lsa-da,
ular ko‘pincha bir-biriga bog‘langan: masalan, kartel kelishuvida buyurtmachi ham
“sotib olinishi” mumkin, bu esa korrupsiya va kartelning gibrid shaklini hosil qiladi.
Bunday holatlar iqtisodiy zarar keltirishdan tashqari, tadbirkorlar orasida
ishonchsizlikni kuchaytiradi va kichik biznesni bozordan chetlatadi.

Davlat xaridlari sohasida raqobatga qarshi xatti-harakatlar (bitimlar) - bu xo‘jalik
yurituvchi subyektlar o‘rtasida raqobatni cheklashga, yo‘q qilishga qaratilgan har qanday
kelishuvlar, muvofiqlashtirilgan harakatlar yoki boshqa shakldagi bitimlardir. Ushbu
harakatlarning eng keng tarqalgan turlari quyidagilar:

- tender ishtirokchilari o‘rtasida narxni oldindan kelishib olish (kartel kelishuvi);

- taklifni sun’iy ravishda belgilash (bid rigging);

- bozorni geografik yoki mijozlar bo‘yicha tagsimlash;

- raqobatchilarni tenderdan chetlatish uchun bosim o‘tkazish.

O‘zbekiston Respublikasining “Raqobat to‘g‘risida”gi Qonunining 19-moddasi raqobatga
qarshi kelishuvlarni va muvofiqlashtirilgan harakatlarni to‘g‘ridan-to‘g‘ri taqiqlaydi va ularni
0‘z-o‘zidan haqiqiy emas deb topadi. Moddaning asosiy qismi quyidagicha: Tovar yoki moliya
bozorida ikki va undan ortiq tarafning raqobatni cheklashga yoki iste’'molchilarning huqugqlari
va qonuniy manfaatlariga zarar yetkazilishiga olib keladigan yoxud olib kelishi mumkin bo‘lgan,
bitta yoki bir nechta hujjatda aks ettirilgan yozma shakldagi shartlashuvi, shuningdek og‘zaki
shakldagi shartlashuvi raqobatga qarshi kelishuvdir. [6] Davlat xaridlari kontekstida eng xavfli
va eng ko‘p uchraydigan taqiqlangan harakatlar quyidagilar (19-moddaning 2-qismi):

Tovar yoki moliya bozorida ikki va undan ortiq tarafning raqobatni cheklashga yoki
iste’'molchilarning huquqlari va qonuniy manfaatlariga zarar yetkazilishiga olib keladigan
yoxud olib kelishi mumkin bo‘lgan, bitta yoki bir nechta hujjatda aks ettirilgan yozma shakldagi
shartlashuvi, shuningdek og‘zaki shakldagi shartlashuvi raqobatga qarshi kelishuvdir. Davlat
xaridlari kontekstida eng xavfli va eng ko‘p uchraydigan taqiglangan harakatlar quyidagilar
(19-moddaning 2-qismi):

1. Tenderlarda, auksionlarda va boshqa savdolarda narxlarni oshirish, pasaytirish yoki
saqlab turish bu to‘g‘ridan-to‘g‘ri narx karteli va bid riggingni taqiqlaydi;

2. Eng yaxshi takliflarni tanlashda g'olibni oldindan belgilash — klassik “kim golib
bo‘lishi kelishilgan” holat hisoblanadi;

3. Tovar yoki moliya bozorini hududiy prinsip bo‘yicha bo‘lib olish — masalan, viloyatlar
bo‘yicha “kim qayerda tender yutadi” degan kelishuv bunga misol bo‘la oladji;

4. Boshqga xofjalik yurituvchi subyektlarni bozorga kiritmaslik yoki chetlashtirish —
raqobatchilarni “qora ro‘yxat”ga kiritish hisoblanadi.

Ushbu moddaning muhim jihati shundaki, taqiqlangan harakatlar o‘z-o‘zidan haqiqiy
emas deb topiladi, ya'ni tender shartnomasi avtomatik ravishda bekor qilinadi, garchi u
imzolangan bo‘lsa ham. Qonunchilikda raqobatga qarshi kelishuvlarni aniqlashning eng batafsil
va amaliy jihatdan eng gqimmatli ro‘yxati Vazirlar Mahkamasining 2024-yil 1-maydagi 256-
sonli qarorining 4-ilovasi 8-bandida keltirilgan. [7] Ushbu band raqobat organlari va sudlar
uchun “dalil topishning tayyor uslubiyoti” hisoblanadi, chunki unda raqobatga qarshi
kelishuvlarning aniq belgisini sanab o'‘tilgan. Davlat xaridlari jarayonida eng ko‘p
qo‘llaniladigan va eng xavfli belgilardan ba’zilari quyidagilardir:

Savdo ishtirokchilari turli manzillarda joylashgan holatda ular tomonidan aynan bir
manzildan va bir xil takliflarni taqdim etish — “bir kishi bir nechta kompaniya nomidan taklif
bergan” holati (eng kop uchraydigan bid rigging);

Savdolarning ikki va undan ortiq o‘zaro affillanmagan ishtirokchilarining takliflari ayni
bir shaxs tomonidan berilishi — bir odam bir nechta kompaniya nomidan tenderda qatnashishi;

Savdolarning operatorlari, buyurtmachilari yoki komissiya a’zolari bilan o‘zaro
manfaatdor yoki affillangan shaxslarning savdolarda ishtirok etishi — ichki kelishuv;

Narxni oshirish yoki pasaytirish uchun individual iqtisodiy sabablar mavjud bo‘lmagan
holatda narxlarni bir vaqtda yoki ketma-ketlikda oshirish/pasaytirish — parallel narx
o‘zgarishi;

Shartnoma tuzish mumkin bo‘lgan sharoitda ayrim xaridor yoki sotuvchilar bilan
shartnoma tuzishni asossiz rad etish — bozorni tagsimlash.

Ushbu ro‘yxatning ahamiyati shundaki, raqobat organi yoki sud yuqoridagi har qanday
belgini aniqlasa, u raqobatga qarshi kelishuv mavjudligini taxmin qilish (prezumpsiyal)
huquqiga ega bo‘ladi. Ya’'ni ishtirokchilar endi “biz hech ganday kelishuv gilmaganmiz” deb
isbotlashga majbur bo‘ladi, isbotlash yukini 0‘z zimmasiga oladi. Bu Yevropa Ittifoqining “effect-
based approach”iga o‘xshash mexanizm bo‘lib, O‘zbekistonda ham faol qo‘llanilmoqda. Bizning
fikrimizcha, 256-sonli Vazirlar Mahkamasi qarori bu O‘zbekiston raqobat huquqidagi eng
muvaffaqiyatli yangiliklardan biri hisoblanadi. U nazariy taqiqni amalda isbotlash imkoniyatiga
aylantirdi. Agar oldin “og‘zaki kelishuvni isbotlab bo‘lmaydi” degan bahona bo‘lsa, endi fagat
bitta shubhali belgini aniqlashning o0‘zi yetarli bo‘lib qoldi.

Xalqaro amaliyot shuni ko‘rsatadiki, davlat xaridlari sohasida raqobatga qarshi bitimlar
igtisodiy samaradorlikka eng katta zarar yetkazadigan huqugbuzarliklardan biridir. Davlat
xaridlari sohasida raqobatga qarshi bitimlarga garshi kurashish bo‘yicha eng ilg‘or tajribaga
ega bo‘lgan ikkita huquqiy tizim - Yevropa Ittifoqi va AQSh hisoblanadi. Yevropa Ittifoqida
davlat xaridlari sohasidagi raqobatga zid bitimlar TFEU (Yevropa Ittifoqi faoliyatining asosiy
shartnomasi) [8] va Regulation (EC) 1/2003 bilan tartibga solinadi. Bid rigging, narx karteli va
bozorni tagsimlash “hard core cartel” deb tasniflanib, eng og‘ir huqugbuzarliklar gatoriga
kiradi. Yevropa Komissiyasi (European Commission) markazlashgan nazorat tizimini ishga
tushirgan bo‘lib, a’zo davlatlarning milliy raqobat organlari bilan hamkorlikda ishlaydi.

Yevropa tajribasida e’tirof etilishi lozim bo‘lgan asosiy xususiyatlar mavjud. Jumladan,
Leniency dasturi: kartelning birinchi murojaat qilgan ishtirokchisi 30-50% jarima imtiyozini
olishidir. Bu dastur Yevropada kartellarning 60 % dan ortig‘ini ochishga yordam bergan. [9]

AQShda davlat xaridlari kartellari Sherman Antitrust Act va 18 U.S.C. § 201 (bid rigging
uchun alohida modda) bilan tagiqlanadi. Bid rigging to‘g'ridan-to‘g'ri jinoyat hisoblanadi. AQSh
da ham jarima imtiyozlari mavjud va bu yengillik siyosati (leniency program) orqali amalga
oshiriladi. Birinchi murojaat qilgan shaxs to‘liq ozod qilinadi, qolganlari 30-50 % jarima
kamaytiriladi. DOJ Antitrust Division ma’lumotlariga ko‘ra, 1990-yillardan beri 90 % dan ortiq
kartel ishlari leniency orqali ochilgan. [10]

Federal Procurement Data System (FPDS) va USA spending.gov platformalarida “bid
screening” algoritmlari ishlaydi. Ular narxlarning anomal o‘zgarishi, bir xil takliflar va geografik
taqsimlash shubhali holatlar avtomatik aniqlanadi. Bu tizim yiliga 50 000 tenderlarni tahlil
qiladi va 15 % da shubhali holatlarni aniglaydi. [11]

Mazkur tadqiqot davomida mamlakatimizda sodir bo‘lgan real holatlar bilan bo‘lishib
o‘tmoqchimiz: Navoiy shahar Obodonlashtirish boshqarmasi tomonidan 63 million so‘m
giymatidagi jihozlar (texnika va uskunalar) xaridi bo‘yicha o‘tkazilgan tanlov (tender)
savdosida qonunbuzarlik holatlari aniqlangan. Raqobat qo‘mitasining o‘rganishlari shuni
ko‘rsatdiki, tenderda ishtirok etgan ikki korxona (aniq nomi e’lon gilinmagan, lekin ular
o‘rtasida yaqin aloqalar bo‘lgan) to‘liq va xolis baholanmagan. Xususan, takliflarni baholash
mezonlari buzilgan: eng past narx yoki sifat mezonlari hisobga olinmagan, balki oldindan
kelishilgan tartibda g‘olib belgilangan. Tanlovda ishtirok etgan ikki subyektlar o‘rtasida
raqobatga zid kelishuv alomatlari bo‘lgani uchun ham ish qo‘zg‘atilgan. Bu holat orqali
O‘zbekiston Respublikasi “Raqobat to‘g‘risida”gi Qonuni va Vazirlar Mahkamasining 256-sonli
qarorini buzilishini ko‘rishimiz mumkin. Yuqorida ta’kidlab o‘tilgan talablar, savdolarda
narxlarni oshirish, pasaytirish yoki saqlab turish; eng yaxshi takliflarni tanlashda g‘olibni
oldindan belgilash buzilgan. Shuningdek, raqobatga qarshi kelishuv belgilari, masalan, savdo

ishtirokchilarining takliflari bir xil bo‘lishi va o‘zaro affillangan shaxslarning ishtirok etishi
to'liq qo‘llanilgan. Tender elektron platformada o‘tkazilgan bo‘lsa-da, buyurtmachi
(Obodonlashtirish boshgarmasi) komissiyasi noxolis baholash o‘rniga, ikki korxona o‘rtasidagi
kelishuvga asoslangan. Bu raqobatni cheklab, budjet mablag‘larini isrof qgilishga olib kelgan,
haqiqiy raqobatchilar chetlatilgan va narx sun’iy ravishda belgilangan. [12]

Shaxsiy tahlilimizga ko‘ra, ushbu holat O‘zbekistondagi amaldagi holatni yaqqol
ko‘rsatadi. Raqobatga zid bitimlar ko‘pincha kichik miqdordagi tenderlarda sodir bo‘ladi, lekin
ularning umumiy zarari katta. Huquqiy oqibatlar (jarima va ko‘rsatma) samarali, ammo jinoyat
javobgarligi kam qo‘llaniladi. Taklif qilib aytgan bo‘lar edik, bunday holatlarda “leniency
program” joriy etish, kelishuvni ogohlantirgan subyektga jarimani kamaytirish, buzilishlarni
ochib berishni rag‘batlantiradi.

Xulosa. Xulosa qilib shuni aytish mumkin, O‘zbekiston Respublikasida davlat xaridlari
sohasi iqtisodiyotning eng muhim jihatlardan biri bo‘lib, budjet mablag‘larining katta qismi
ushbu jarayon orqali sarflanmoqda. Ushbu hajm raqobat mubhitining to‘g'ri shakllanishiga
yuqori talab qo‘yadi, chunki raqobatga zid bitimlar nafagat budjet mablag‘larini isrof qiladi,
balki davlat institutlariga bo‘lgan ishonchni ham pasaytiradi. Tadqiqot quyidagi muammolar
saqglanib qolganini guvohi bolmoqdamiz: jarimalarning yumshoqligi, jinoyat javobgarligining
deyarli qo‘llanilmasligi va “leniency” dasturini amaliyotda qo‘llab bilmayotganligimiz
raqgobatga zid bitimlarni jazolashda yetarli rag‘batlantiruvchi omil bo‘la olmayapti. Shu sababli,
O‘zbekiston Respublikasida davlat xaridlari sohasidagi raqobatga zid bitimlarning oldini olish
va ularga qarshi kurashish samaradorligini oshirish maqsadida quyidagi takliflarni ilgari
surilmoqda:

1. Jarimalarni xo‘jalik yurituvchi subyektning oldingi yilgi aylanmasining 5-10 % igacha
belgilash. Bu orqali sezilarli darajada qonun buzilishini oldini olamiz, aynan bir belgilab
qo‘yilgan migdor emas, balki subyektning aylanmasidan kelib chiqib jarima belgilanadi.

2. “Leniency” dasturini joriy etish - birinchi murojaat qilgan ishtirokchiga to‘liq yoki
katta imtiyoz berish. Bu orqali raqobatga zid kelishuvlar tez va oson ochilishi yordam bo‘ladi.

3. Elektron tender platformalarida Yevropa Ittifoqining TED tizimiga o‘xshash
avtomatik bloklash mexanizmlarini to‘liq ishga tushirish. Ushbu choralar amalda qo‘llanilsa,
davlat xaridlari jarayonida ochiq raqobat va shaffoflikni ta’'minlash, byudjet mablag‘larini
samarali sarflash va jamiyatning davlat institutlariga bo‘lgan ishonchini yanada oshirishiga
xizmat qiladi.

